Filemoén 1 i Filemon 2

Yeékkuo kit Pablo to Filemon a
Filemon

Pablo t0 yékkuo i' kit mik ie' bak Roma s'woto
wé a eta. E' kéwo ska' ta ie' t6 yékkud kit Efeso
ena Filipos ena Colosas wakpa a. Ie' to yékkuo 1'
kit iklé ekol kie Filemon e' a. Ie' serke Colosas ee.
Ie' to kane méso ké patueta’ ese to'ttsa ekol e' kie
Onésimo. E' ukuoki ta Onésimo to ie' iyi blélur ta
ibakshkarmi. E' kéwo ska' ta akblokwakpa ttekelur.
E' kueki Onésimo bakshkarmi dé Roma. Ee Pablo
tso' wotéulewa Jesus tté buaé pake kueki. Pablo to
Onésimo a Jesus tté buaé pake ta ierblé Jesus mik.
E'kueki ie' shkakmine iwokir Filemon ska'ie' a két
két chokne.

E' kueki Pablo t0 yékkuo i' kit Filemon a as ie'
ké ulurka Onésimo ki. Pablo t6 iché Filemon a to
Jesus éna ie' daléne taié ena 1 sulu nui tso' ie' ki €'
olo'ya'ito ta iki'wa buaé. Es fiies ie' kawOta Onésimo
ki inul olo'y0k ta ikiokwa wes iyami ekka es.

S'kie Onésimo griegoie e' wa kiane ché kane-
namé buaé. Eré yékkuo i' to iche t6 kam Onésimo
to Jesus tté klo'u eta ie' ké dor kanenamé buaé.
Es Pablo tso' ichok to Jesus batamik Onésimo ddmi
wes ikie wa kiane che es.

Shke'we
1 A Filemon, ye' dor Pablo tso' wotéule Cristo
Jesus tté pake kueki, e' tso' yékkuo i' shtok be' a.
Ye' ena s'yami Timoteo, e'pa to be' shke'wémi. Be'
dalértaié sa' éna, fiies be' tso' kaneblok Cristo a wes
sa' es. 2 Nies sa' to s'yamipa kié Apia ena Arquipo,

e'pa shke'wémi. Arquipo dor Jesucristo tté buaé
e' tsatkokwak buaé wes sa' es. Nies Skéképa Jesus
icha erule daparke be' u a, e'pa kos shke'wémi sa’
to. 3 Skékol dor S'yé ena Skéképa Jesucristo, as e'pa
er buaé cho ena sene béré mu a' a.

Pablo td wéstela ché S'yé a Filemon ki

4-5Ye' t0 be' tté ttsé to be' erbloke buaé Skéképa
Jesus mik, fiies s'batse'r malepa kos dalér be' éna.
E' kueki mik ye' ttOke Skékol ta, eta kekraé wéstela
chekeyot be' dalérmik. 6 Tte mik se' erbloke e'abe'e’
tkdwa buaé s'yamipa ta fita. Ye' tso' ikiok Skékol a
to e'waibuaé kos wémiso Cristo dalérmik, e' ar be'
éna. 7 A yami, s'batse'r malepa kos er pableke be'
to buaé, ie'pa dalér tai€ be' éna. E' to ye' ttsé'weke
buaé, ttséskua ye' er dekane.

Pablo to Onésimo tté ché Filemon a

8-9E'kueki ye'to be' a ikié er bua' wa to i kiekeyo
be' a, e wa u. Cristo t0 ye' a kawo mé be' kok iuk.
Eré se' il dalér taié, e' kueki ye' to be' a ikieke er
bua' wa. Ye' dor Pablo kéképatke tso' wotéulewa
Cristo Jesus tté pake kueki e'. 10 Ye' be' a ikié t6
Onésimo saune er bua' wa. Ie' erblé Jesus mik ye'
ttd wa ie wé ye' tso' wotéule ee. E' kueki ie' dor wes
ye'ala es.

11 Kuaétaie'bakbe'watoulettsa be'kane mésoie
ké doriie bua'be'a, eréi'fietaie' dor buaé be'afiies
ye'a. 12]e' dalértaié ye' éna, eré ye'to ie' patkémine
be'a. 13Ye' a ta imu ¢’ tsuat ye' ta ye' kimoie be'
skéie ye' tso'ia wotéulewa Jesus tté buaé pake kueki
e' dalewa. 14 Eré ké ye' éna i wak kam be' to ikéwo
mu e' yoki. Ye' ki ikiane t6 1 weke be' to, e' ubo
be' wak er wa, k& dor to ye' to be' ké iuk e' kueki.

15Isalema ie' minea be' yoki ekudlo & as idone tso'
be' ta kekraé. 16 Eré ie' dene e' ké dor kané mésoie
8,1e'dene be' yamiie Jesus tté wa dalér taié be' éna,
e' dor buaé shute kane méso €se tsata. Ie' dalér taié
ye' éna, eré ie' dor be' kané méso, fiies ie' dor wes
be' €l es Jesus wa. E' kueki be' ké idaléritsok, ye' td
idaléritseke e' tsata.

17Be' t6 ye' klo'wé be' yamiie Jesus mik erble e’
wa, €' ta ie' kl6'u wes ye' wak es. 181Ie' t6 ile sulu
wamblé' 0 be' to ie' fia'weke ilé kueki, eta ye' fia'a
iskéie. 19 Ye' dor Pablo tso' yékkuo i' shtok ye' wak
ula wa, e' wak t0 ie' nui patueraé. Ké ye' éna ichak,
eré ké be' éna ichOkwa to ye' ttd wa be' to Jesus tté
kloo', e' kueki be' wa nui ta'ia ye' a. 20 A yami, be'
we'ikeyo, be' mu er buaé chd ye' a Skéképa Jesus
dalérmik. Ye' er pablé Cristo batamik.

21Ye'wa ijcher buaé td be' to ye' iuteraé, e' kueki
ye' tso' yékkuo i' shtok be' a. Ye' éna iane buaé to i
kiéyo be' a, e' tsata be' td iweraé. 22 Nies Skékol mu
to kawo me ye' a a' pakoie wes a' tso' ie' a ikiok es.
E'kueki u yuld ye' a.

Pablo e’ chéat

23 Epafras t0 be' shke'wémi. Ie' tso' wotéule ye'
ta Cristo Jesus tté paké kueki. 24 Nies Marcos,
Aristarco, Demas ena Lucas, e'pa kanebldke Skékol
a ye' ta, e'pa to be' shke'wémi fiies. 25 As Skéképa
Jesucristo er buaé cho be' a.

